
Shah Alam: Sektor ekonomi yang
dibenarkan beroperasi susulan pe-
laksanaan Perintah Kawalan Per-
gerakan Bersyarat (PKPB) di Mu-
kim Klang, diingatkan supaya me-
matuhi prosedur operasi standard
(SOP) yang ketat seperti ditetapkan
Majlis Keselamatan Negara (MKN).
Menteri Besar, Datuk Seri Ami-

rudin Shari, berkata SOP ketat di-
tetapkan MKN sepanjang tempoh
PKPB mulai 9 hingga 23 Oktober
ini, perlu dipatuhi sepenuhnya de-
mi mengawal penularan wabak
COVID-19 di Mukim Klang.
“Dari segi keselamatan, Polis Di-

raja Malaysia (PDRM) akan me-
laksanakan kawalan termasuk se-
katan jalan raya dengan kerjasama
AngkatanTenteraMalaysia (ATM),
Angkatan Pertahanan Awam Ma-
laysia (APM) dan Jabatan Suka-
relawanMalaysia (RELA).
“Justeru itu, hanya ketua ke-

luarga yang dibenarkan keluar
dari rumah, bagi tujuan menda-

patkan bekalan makanan dan ke-
perluan rumah. Individu berisiko
tinggi tidak digalakkan keluar ke
kawasan awam, terbuka dan se-
sak,” katanya dalam satu kenya-
taan hari ini.
Amirudin berkata, restoran, ke-

dai dan gerai makan, kedai runcit,
serbaneka serta warung dibenar-
kanberoperasidiantara jam6pagi
hingga 10 malam dengan kaedah
pembelian pandu lalu, penghan-
taran atau bawa pulang sahaja.
“Waktu operasi stesen minyak

adalah di antara 6 pagi hingga 11
malam. Operasi pasar borong
(mulai jam 4 pagi sehingga 2 pe-
tang), pasar biasa (6 pagi sehingga
2 petang), pasar tani (6 pagi se-

hingga 12 tengah hari. Operasi
pasarmalam tidakdibenarkanda-
lam tempoh ini,” katanya.
Beliau berkata, waktu operasi

bagi klinik dan hospital kerajaan
dan swasta dibenarkan secara 24
jam, manakala farmasi dan kedai
menjual ubat-ubatan, beroperasi
mulai 8 pagi hingga 11 malam.
Sementara itu katanya, pe-

ngangkutan awam seperti bas,
teksi serta e-hailing dibenarkan
beroperasi bermula jam 6 pagi
sehingga 12 malam tetapi semua
pusat pendidikan dan premis so-
sial; rumah ibadat serta aktiviti
sukan dan rekreasi tidak bero-
perasi dalam tempoh ini.
“Masjid, surau, rumah ibadat

bukan Islam, institut pengajian
tinggi awam & swasta, institut la-
tihan kemahiran, sekolah, tadika,
taska, pusat tahfiz, pusat jagaan
kanak–kanak, taman awam, pusat
rekreasi, taman mainan dalam
dan luar bangunan ditutup sepan-
jang tempoh PKPB,” katanya.
Beliau berkata, sebarang per-

kembangan berdasarkan kes CO-
VID-19 di daerah itu akan diteliti
dari semasa ke semasa.
“Dalam menghadapi situasi ge-

lombang ketiga COVID-19, kera-
jaan negeri menegaskan kerjasa-
ma utuh di antara industri, ko-
muniti dan kerajaan, amat perlu
untuk kita memutuskan rangka-
ian jangkitan,” katanya.

Pihak berkuasa
buat sekatan jalan
raya, hanya ketua
keluarga boleh
keluar rumah

Sebuah pasar raya di Klang meletakkan notis tidak membenarkan pelanggan masuk jika tidak memakai pelitup
muka. (Foto BERNAMA)

Shah Alam: Sektor ekonomi yang dibenarkan beroperasi susulan pelaksanaan Perintah Kawalan Pergerakan Bersyarat (PKPB)
di Mukim Klang, diingatkan supaya mematuhi prosedur operasi standard (SOP) yang ketat seperti ditetapkan Majlis Keselamatan
Negara (MKN).

